:. Unan

g Mga Tikang

? Bag-ong Panganak

Tambag sa mga
Inahan:

* Kini ang
pananhon sa
dakong pagsibu.
* Paghigayon ug
oras sa
pagpahulay.

* Ayaw kahadlok
pangayo ug
tabang.

* Pagsalig sa
imong sentido
kumon.

* Pasalamati ang
Ginoo kada adlaw
sa imong baby.

Susi sa Panghuna-huna

Kalainan ug mga pagsibu. Nianing panahuna sa kalainan
samtang ang imong baby nagasibu pa sa kinabuhi gawas sa
tiyan, ikaw ug ang imong pamilya nagasibu sab sa kinabuhing
adunay bag-ong anak. Sama sa tanang panahon sa kalainan,
hatagi ang matag usa ug kunsiderasyon ug daghang pagdasig.

Unsay Matun-an sa imong Baby

Pagsalig.

Ang imong baby makat-on ug pagsalig ug seguridad sa dihang
iyang masayrang adunay muduol ug maghatag sa iyang mga
pagkinahanglan.

Pag-ugmad sa iyang panan-awon.

Sa pagpanganak, hanap ang panan-awon sa imong baby. Sa
pipila pa lang ka adlaw, ang kalay-on sa iyang panan-awon anaa
sa 12-15 pulgada (30-40cm) lamang. Ang imong nawong mao'y
pinaka-interesanteng butang alang sa iyaha karon. Makakita
siya’g labawng maayo sa mga butang na dako’g kalainan.
Pagbutang sa iyang kinumo sa iyang baba.

Kini ang sinugdanan sa iyang pagpugong sa iyang kaunuran.

Kinaiya sa mga Bag-ong Panganak

SalLawas:

Ang ulo saimong baby mura’g dako kaysa iyang lawas ug adunay
duha ka humok na bahin sa iyang hubon. Kining mga humok na
bahin makatugot sa baby pagkulo pagkapanganak. Ang humok
na bahin sa ulahing dapit musarado pagkahuman sa upat ka
bulan ug ang sa atubangang dapit musara sa siyam hantud disi-
otso ka bulan. Ang murag trapal na nagapanalipod sa utok kay
humok gunitan. Ug ang imong baby mahimong pihing ang ulo ug
adunay mga bun-og pagkapanganak. Mawala ra kini sa isa o
kapin semana.

Daghang baby makakuha’g dalag na panit sa pipila ka adlaw
sa iyang kinabuhi. Kining jaundice mawala ra sa isa ka semana,
apan siguraduhang isulti kini sa imong doktor.

Ang mga bag-ong natawo ginaluko nila ang ilang mga bukton ug
paa sa sinugdanan. Madugay pa bag-o nila mainat Kini.
Kasagarang baby bakang apan mawala lang kini pag abot lima
hantud unom ka bulan. Ang imong baby malagnuton ug mamikog
apan mapino lang kini sa dihang hamtong na ang iyang kaunuran
ug lawas.

Ang mga bag-ong panganak matulog 16-18 ka oras matag adlaw
sa sulod sa pipila ka mga semana. Panagsa lang silang matulog
sobra upat ka oras, gabii o adlaw.

Unang Mga Tikang

Bag-ong Panganak

Komunikasyon

Ang paghilak mao’y bugtong pamaagi aron malitok iyang pagpanginahanglan. Ania ang
pito ka rasong muhilak ang imong baby:

1. Gigutom ko. Ang imong baby magsugod na ug alingasa, magsaba, ug muatubang sa
imong tutoy kung imo siyang kargahon.

2. llisi akong lampin. Sayon ra sa pagtan-aw ug pagsulbad.

3. Giinitan ko o gitugnaw pag ayo. Ang mga baby nagkinahangla’g usa pa ka sapaw
sa sanina kaysa sa imoha aron siya makabati’'g komprotable.

4. Gusto kong gunitan. Ang mga baby nagkinahangla’g daghang gakos. Dili sila madunot
kung imo silang gunitan o gakson. Sila makabati ug seguridad ug haruhay kung ilang
makita ang nawong sa ilang mga ginikanan, madunggan ang ilang tingog, maminaw sa
ilang dughan, ug masimhutan ang ilang talagsaong humot.

5. Dili na nako ni makaya. Siya mahimong iritable, mulayo, muinat sa iyang mga bukton
o muhilak na wala’y undang kung nasobrahan na. Tingali nasobrahan na siya’g gunit,
adunay mga saba kaayo o sulaw na mga suga. Kargaha siya, putusa, ug ihigda sa ngitngit
na kwarto. Mahibal-an ra nimo puhon ang mga senyales na nasobrahan na siya ug
malikayan na nimo kini.

6. Lain akong gibati. Kung wala’y laing sayop, pag usisa sa temperatura sa imong
baby aron masigurong wala siya’y sakit.

7. Wala diri sa tanan. Sulayi siya’g gakos ug karga. Ang ubang baby makabati’g murag
gituok mao mas maayo kung patutuyon sa tsupon o ituya. Sulayi'g patugtog ug mga
malumoyng musika o pagkanta’g oyayi. Ang paglakaw-lakaw o pagtuya-tuya sa duyan
mahimong makatabang. Kung ginakabagan, ang paghaplas sa iyang likod o tiyan maoy
pinakamaayong himuon. Kasagarang baby mas nagkinahangla’g tsupon kaysa tutoy.
Tuguti siyang tutuyon iyang kumagko o tsupon.

Ang pagsabot sa mga senyales kasagarang trial and error. Makakuha ka’'g daghang
pagbansay ug ang gamay’ng kamalian. Hinumdumi, wala’y batang namatay sa paghilak!

Mga Pamaagi Aron ka Makatabang
Mahimong estudyante sa imong baby.

Paniid niya sa managlaing dapit, sa hagkalaing oras, ug sa managlahing buluhaton. Tan-
awa’ng sukod sa iyang pamatasan, unsa’y makapaharuhay ug unsa’y makabati niya’g
kasamok. Tan-awa unsa’y maangayan niya. Tun-i ang mga gisugdan bag-o siya muhilak
ug tan-awa kung ang pagpakaon, pag-ilis ug lampin, paggakos o pagbutang sa kuna
mao’y pinakalabawng tubag.

Pangayo ug Pagdawat ug hinabang.

Isugyot sa ubang lutuan ka, atimanon imong mga dagkong anak, ilisan imong mga kobre-
kama o tabangan ka'g pamalantsa. Hangyua imong ugangang tabangan ka sa mga
lihukon sa balay aron aduna ka’y oras sa imong bag-ong baby. Mahimong mangutana sa
ilang mga tambag. Apan hinumduming ikaw ang mag-atiman sa imong baby pagkapanguli
nila. Ang imong pagsibu sa pag-alagad sa imong baby mao’y pinaka importante.

Pakig-istorya sa imong baby.

Ang imong baby malingaw maminaw sa imong tingog ug tan-aw sa imong nawong.
Sunduga ang mga tingog na ginahimo sa imong baby ug sultihi siya unsa’y imong ginahimo
ug unsa’y panghitabo sa iyang palibot. Sa dihang nasinati na sa imong baby ang imong
tingog, makapakalma na kini kaniya.

Hatagi’g lugar si Papa.

Kinahanglan nimo ang iyang tabang. kung dili nimo siya apilon sa pag-atiman saimong
baby karon, mahimo siyang wala’y interes sa inyong anak puhon. Ang imong baby
nagkinahanglan pud makatukod ug maayong relasyon kay papa. Si papa adunay katakus
muatiman sa bag-ong panganak. Mahimong manginahanglan siya’g gamay’ng pagdasig,
apan parehong ang mag-ama makabenepisyo niining kasinatian.

Panahon sa Tiyan.

Hatagi imong baby ug pila ka oras matag adlaw na magkulob na wala’y habol o panapton.
Ang iyang mga bukton ug paa magsugod na’g inat ug ang ehersisyo makapalig-on sa
iyang liog ug taas na bahin sa lawas. Daghang importanteng kahanas mamugna sa dihang
magdula siya sa iyang tiyan.

Pakita-i siya’g mga interesanteng butang.

Mahimong hilom siya apan abtik ug andam makatuon. Alimaha ang kinabuhi sa imong
baby na interesante sa mga tingog, baho, panan-awon ug mga butang na mahikap. Ang
aktibong kinabuhi makatabang sa iyang utok magmugna ug makapadasig sa iyang gugma
sa pagtuon.

Ibutang siya patagilid o hayang kung matulog.

Ang mga propesyunal miuyon na mao kini ang pinakaluwas na pagkabutang sa
kasagarang baby. Kon dili muingon ang imong doktor ug kontra niini, ayaw patuluga ang
imong baby na nagkulob.

Ibutang una ang kaluwasan.

Panalipdi ang hubon sa imong baby ug ang pag-ugmad sa iyang utok. Bantaying dili
mabikil ang iyang ulo. Suportahi iyang ulo sa imong kamot hantud makaya na sa iyang
liog na masuportahan iyang ulo.

Unsa’y Paabuton sa Sunod

- Pataasa iyang ulo gamay kung nakakulob.

- Mutubag sa mga saba.

- Mututok sa mga nawong.

- Ang mga mata mututok sa mga butang.

- Ooohs ug ahhhs.

- Mukaput pag ayo sa mga butang na magunitan.

Panalangin

Langithong Amahan, salamat niining bililhong bata na imong gihatag sa among pamilya.
Hatagi kami’g kaalam aron sa pag-atiman aning bataa. Gikinahanglan namo’g kusog ug
pasensya ug grasya aron sa pagsibu sa kinabuhing naa’y pamilya. Sa ngalan ni Hesus.
Amen.

Ang pagbisita sa imong isa ka bulang baby sa doktor
Unsay mahitabo sa imong baby:
* Timbangon ang imong baby ug sukdon.
* Kung wala pasiya nakadawat ug tiro sa hepatitis, mahimo kaning buhaton karon.
* Siguraduhon sa doktor na ang pisi sa pusod matanggal na ug naayo na ang pusod.
* Kung lalaki siya ug natuli na, tan-awon sa doktor kung naayo na ang iyang kinaiyahan.
* Ang panan-aw ug pandungog sa imong baby tan-awon.
Unsay mahimong pangutan-on sa imong doktor:
1. Unsa na ang pagkaon sa imong baby? Kasagarang baby mukaon kada 2-3 ka
oras aning edara. Isulti sa doktor kung kanunay ba siyang nagakaon, kung unsa siyang
magtutoy, ug unsa kadaghana. Ang mga bag-ong baby mutubo ug isa hantud upat ka kilo.

2. Unsa’y kundisyon sa pagtae sa imong baby? Humok ang pinakamaayo. Kung
sobra ra kini kauga ug gahi, senyales kini sa dehydration o pagka-impatso.

3. Unsa na ang pagtulog sa baby? Kasagarang baby matulog ug 15 oras suma total
aning edara. Siya mahimong matulog duha hantud tulo ka oras kada higayon na adunay
isa ka higayong mas taas ug tulog kaysa sa uban.

4. Nagmata ba ang imong baby ug labsik sa taas na oras? Wala'y tamang kantidad
sa oras sa kalagsik apan ang oras sa kalagsik angay na mutaas pa.

5. Mag-alingasa ba ang imong baby sa gabii? Sa dihang ang imong baby nagmata
tibuok adlaw, ang kakapoy sa gabii mao’y makapaalingasa sa iyaha sa gabii.

6. Ginatun-an ba sa imong baby ang imong nawong kung aduna ka sa iyang
duol? Kung ikaw ug ang isa pa makig-istorya kaniya, mutan-aw ba siya sa imoha?
Nagsugod na’g siya’g ila sa imoha.

7. Mahilom ba ang imong baby, maski kadali, sa pagkadungog sa imong tingog?
Ang imong baby magsugod na ug ila sa imo isip gigikanan sa iyang kaharuhay ug pag-
amuma.

8. Ginasundan ba ka sa imong baby sa iyang mga mata? Nagatan-aw ba siya sa
mobiles? Nagsugod na siya ug sunod sa mga butang gamit ang iyang mga mata.

9. Nagahinay-hinay ba ug tingog ang imong baby kung kuntanto ug labsik? Kini
ang unang tikang sa pag-istorya.

10. Magunitan ba niya ang iyang ulo pataas, kung imo siyang gipakulob? Kini ang
sugod sa pagpugong sa ulo na kinahanglan puhon sa paglingkod ug sa di madugay, ang
paglakaw.

Akong mga pangutana sa doktor:

1.
2.



